
Vendim i Këshillit të Mediave të Shkruara të Kosovës ndaj 

ankesës së Slobodan Vujiçiç, i përfaqësuar nga avokati Fisnik 

Sogojeva, kundër Agjencisë së lajmeve Kosova Press 

 

 

Këshilli i Mediave të Shkruara të Kosovës në mbledhjen e tij 

të mbajtur më 24 nëntor 2020, shqyrtoi ankesën e Slobodan 

Vujiçiç, i përfaqësuar nga avokati Fisnik Sogojeva, kundër 

Agjencisë së lajmeve Kosova Press lidhur me publikimin e 

artikullit me titull: “Ekskluzive Vujiçiç paraqet rrezik për 

Kosovën dhe Malin e Zi”, dhe mori këtë: 

 

 

 

                      V E N D I M  

  

 

 

- Ankesa miratohet pjesërisht. 
 

 

 

 

 

 



 

 

 

 

A R S Y E T I M I 

 

 

 

Ankesa ka të bëjë me shkrimin e publikuar në Agjencinë e 

lajmeve Kosova Press me titull “Ekskluzive Vujiçiç paraqet 

rrezik për Kosovën dhe Malin e Zi. Pretendimet janë se përmes 

këtij publikimi është shkelur Kreu II (Raportimi i së 

vërtetës) dhe Kreu III (Gjuha e urrejtjes) të Kodit të Mediave 

të Shkruara.  

 

Lajmi është shkruar në media dhe objekt i kësaj ankese është 

teksti i shkruar, e që rrjedhimisht ankesa është e lejueshme 

për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është pjesërisht e bazuar.  

 

Ankuesi ka të drejtën e plotë që të paraqesë ankesë për 

shkrimin në fjalë, kjo pasi që media ka shkruar për disa 

dokumente të cilat nuk ia prezanton publikut, edhe pse i  

përmend në shkrim. Akuzat e rënda dhe dyshimet që ngriten nga 

media duhet të jenë tërësisht të bazuar në dokumente të 

besueshme. Në rastin e dënimit të ankuesit, media ka paraqitur 

në mënyrë të qartë se ku është burimi i informatës, ndërsa 

për pretendimet të tjera nuk paraqet asnjë burim 

informacioni.  

 

Në lidhje me pikën e dytë të ankesës, atë të nxitjes së gjuhës 

së urrejtjes, KMShK nga shkrimi i lexuar nuk mund të gjejë se 

shkrimi thërret për nxitje apo përdorë gjuhë të urrejtjes. 

Andaj bazuar në këtë kjo pikë refuzohet si e pabazuar. 
 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


